
KEPERLUAN IMIGRESEN  

Setiap  pelajar  antarabangsa/Bukan Warganegara  Malaysia  yang  akan  masuk  dan  sedang  berada  di 

Malaysia  perlu  memenuhi  syarat‐syarat  dan  peraturan  yang  ditetapkan  oleh  Jabatan  Imigresen 

Malaysia.  

A.   SYARAT‐SYARAT KEMASUKAN PELAJAR BARU KE MALAYSIA  

i. Telah  menerima  tawaran  masuk  sebagai  pelajar  sepenuh  masa  kursus  pengajian  Ijazah 

Sarjanamuda dan Tanpa Ijazah di UKM; 

ii. Berkemampuan membiayai  kos pengajian dan  sara hidup  secara persendirian atau mendapat 

tajaan dari mana‐mana institusi; 

iii. Tidak berhasrat untuk bekerja di Malaysia; 

iv. Meninggalkan Malaysia setelah tamat tempoh pengajian;  

v. Mempunyai tahap kesihatan yang memuaskan dan kelakuan yang baik; dan  

vi. Berniat untuk masuk ke Malaysia untuk tujuan belajar sahaja;  

vii. Wajib mendapat Surat Kelulusan Pas Pelajar dan Visa Dengan Rujukan (VDR) sebelum masuk ke 

Negara Malaysia  

 

B.   PROSEDUR PERMOHONAN  

i. Pelajar yang berjaya ditawarkan tempat pengajian di UKM akan mendapat surat tawaran secara 

online di lamanweb www.ukm.my/kemasukan/tawaran. 

ii. Pelajar  yang  berjaya  ditawarkan  perlu membuat  pengesahan    ‘SETUJU  TERIMA  TAWARAN’ 

untuk  membolehkan  pihak  UKM  mengemukakan  permohonan  ‘Visa  Pelajar  (Visa  Dengan 

Rujukan ‐ VDR)’. 

iii. Pelajar  perlu  membayar  yuran  pemprosesan  bagi  Permohonan  ‘Visa  Pelajar  (Visa  Dengan 

Rujukan  ‐  VDR)’  sebanyak  RM1,160.00  (Ringgit  Malaysia).  Kadar  ini  termasuk  yuran 

permohonan visa Pelajar (VDR) yang ditetapkan oleh Education Malaysia Global Services (EMGS) 

yang dikenakan kepada semua pelajar antarabangsa di Malaysia, bayaran i‐kad dan visa pelajar .  

Bayaran perlu dibuat melalui ‘bank deraf atas nama Bendahari UKM’.  Sekiranya bayaran tidak 

dibuat  dengan  segera,  permohonan  anda  tidak  akan  dipertimbangkan  dan  anda  tidak 

dibenarkan memasuki Malaysia. 

iv. Bersama dengan pengesahan  Setuju  Terima Tawaran, pelajar perlu mengemukakan dokumen 

seperti dibawah untuk tujuan permohonan VDR; 

 Yuran Permohonan ‘Visa Pelajar (Visa Dengan Rujukan ‐ VDR)’ berjumlah RM1,160.00 

 4 keping gambar saiz passport dengan latarbelakang biru (3.5cm x 5cm) 

 1  salinan passport  termasuk SEMUA MUKA SURAT bercetak dan muka  surat kosong  serta 

muka depan.  Pasport perlu sah laku untuk tempoh 14 bulan daripada tarikh dijangka akan 

berlepas ke Malaysia. 

 1 salinan dokumen akademik yang telah disahkan.  Sila pastikan nama dan tarikh lahir yang 

terdapat di traskrip akademik sama dengan nama dan tarikh  lahir pada pasport.   Sekiranya 

bahasa pada transkrip/sijil bukan dalam Bahasa Inggeris,   pelajar perlu menghantar salinan 

terjemahan transkrip/sijil bersama dengan salinan transkrip bahasa asal. 

 Tapisan  Kesihatan  (Medical  Screening).    Pelajar  perlu mengisi  borang  Laporan  Perubatan 

Kesihatan di Negara asal dan menghantar kembali laporan ke UKM. (muat turun borang dan 

Klinik Panel Luar Negara disini) 

 Sebarang keperluan/dokumen yang diperlukan dari masa ke semasa. 

 

Dokumen Tambahan bagi Pertukaran Universiti/Kolej/Sekolah di Malaysia. 

Sekiranya anda berhasrat untuk bertukar universiti dan   mengikuti pengajian di mana‐mana universiti 

pengajian tinggi/kolej/sekolah di Malaysia, dokumen tambahan berikut perlu disertakan sekali; 

 Pembatalan visa pelajar dan surat pelepasan dari universiti/kolej/sekolah asal. 

 Sijil‐sijil atau keputusan peperiksaan dan laporan kehadiran kelas di universiti/kolej/sekolah asal. 

 ‘Exit Stamp’ (sekiranya pelajar telah keluar dari Malaysia dan tinggal di Negara asal, ‘exit Stamp’ 

adalah  ‘stamp  Jabatan  Imigresen Malaysia’ yang di cop ke atas pasport pelajar semasa pelajar 

keluar dari Negara Malaysia. 

 Special  Pass  sekiranya pelajar  sedang berada di dalam Negara Malaysia dan mempunyai  visa 

yang sah) 

Sila ambil ingatan bahawa pelajar antarabangsa tidak digalakkan untuk menukar program pengajian, dan 

sekiranya atas sebab‐sebab tertentu yang mana pelajar terpaksa memohon pertukaran program, maka 

pelajar dikehendaki memohon semula Pas Pelajar yang baru. 

 

C.  PROSES PERMOHONAN VISA PELAJAR 

Selepas UKM menerima dokumen lengkap beserta dengan visa antarabangsa pelajar dan yuran proses, 

pihak UKM akan menyerahkan permohonan pelajar ke EMGS (Education Malaysia Global Services).   

Dokument  perlu  dihantar  ke  UKM  dalam  tempoh    sekurang‐kurangnya  8  minggu  sebelum  tarikh 

pendaftaran diri di UKM untuk memastikan VDR dapat di proses dan diluluskan oleh Jabatan Imigresen 

Malaysia.  Pelajar boleh mengesan status visa anda di laman web EMGS. 

Sila ambil ingatan bahawa pelajar dilarang memasuki Negara Malaysia semasa permohonan visa pelajar 

sedang diproses oleh Jabatan Imigresen Malaysia.   Oleh  itu pelajar perlu berada di negara asal mereka 

dan  sekiranya  pelajar masuk  sebelum  surat  kelulusan  pas  pelajar  diluluskan  oleh  Jabatan  Imigresen 

Malaysia,  ini akan mengakibatkan permohonan  visa pelajar ditolak  kerana  tidak mematuhi peraturan 

yang telah ditetapkan. 

Hanya  pelajar  yang  ingin memohon  pertukaran  universiti  sahaja  yang  boleh memohon  pas  pelajar 

semasa  berada  di Malaysia,  walau  bagaimana  pun  pelajar masih  perlu memohon  Special  Pass  dan 

tertakluk kepada kelulusan Jabatan Imigresen. 

Pelajar  akan  dimaklumkan  mengenai  kelulusan  VDR  melalui  emel  dan  pos  bersama  dengan  garis 

panduan yang berkaitan.  Selepas menerima Surat Kelulusan VDR,  pelajar dibenarkan untuk memasuki 

Malaysia dan perlu mematuhi dan memahami peraturan dan undang‐undang Negara Malaysia. 

 

D. KETIBAAN PELAJAR ANTARABANGSA 

Sebelum berlepas ke Malaysia, sila baca kembali surat tawaran dan maklumat yang diperlukan semasa 

pendaftaran supaya pelajar tidak menghadapi masalah semasa hari pendataran.  Sila pastikan dokumen 

asal  seperti  pasport,  Laporan  Perubatan  Kesihatan,  surat  kelulusan  pas  pelajar,  visa  dan  sebagainya 

telah disediakan dan dibawa bersama.  Pasport hendaklah sah laku sekurang‐kurangnya 13 bulan mulai 

hari ketibaan di Malaysia. 

Pelajar  yang  telah menerima  surat  kelulusan VDR mesti mendapatkan  visa masuk  ke Malaysia untuk 

tujuan  belajar.   Manakala  pelajar  yang  berasal  dari Negara‐negara  seperti  di  bawah  tidak  perlu  visa 

untuk masuk ke Malaysia tetapi perlu menunjukkan VDR. 

 

Negara Tanpa Perlu Visa Masuk; 

Antigua  & 
Bermuda 

Australia  Bahamas  Barbados  Belize 

Botswana  Brunei  Canada  Dominica  Fiji 

Gambia  Tuvalu  Grenada  Guyana  Ireland 

Jamaica  Kenya  Kiribati Gilbert ISL  Lesotho  Lienchestien 

Malawi  Maldives  Mauritius  Namibia  Nauru 

Netherland  New Zealand  Papua  New 
Guinea 

Seychelles  Singapore 

Solomon Island  South Africa  St. Kitts & Nevis  St. Lucia  St. Marino 

St.  Vincent 
Grenadine 

Swaziland  Switzerland  Tanzania  Tonga 

Trinidad & Tobago  Uganda  United Kingdom  Vanuatu  Western Samoa 

Zaire  Zambia  Zimbabwe  ‐  ‐ 

 

Negara Tanpa Perlu Visa Masuk bagi Negara tiada Consulate Malaysia; 

Afghanistan  Albania  Angola  Armenia  Azerbaijan 

Belarus  Benin  Bhutan  Bolivia  Bulgaria 

Burkina Faso  Burundi  Cape Verde  Central  African 
Rep 

Chad 

Colombia  Comoros  Congo Demo. Rep  Congo Republic  Costa Rica 

Denmark  Djibouti  Al Salvador  Equador  Equat. Guinea 

Eritrea  Estonia  Ethiopia  Gabon  Georgia 

Greece  Guatemala  Guinea‐Bissau  Haiti  Honduras 

Iceland  Ivory Coast  Yugoslavia  Kyrgystan  Kyrgyz Republic 

Latvia  Liberia  Lithuania  Luxemborg  Macao 

Macao Sar  Macedonia  Madagascar  Mali  Mauritania 

Moldova  Monaco  Mongolia  Nicaragua  Niger 

Norway  Palestine  Panama  Paraguay  Portugal 

Sao  Tome  & 
Principle 

Slovakia  Slovenia  Somali  Somalia 

Suriname  Tajikistan  Togo  Tunisia  United Nations 

Upper Volta  Uruguay  Vatican City  Western Sahara  ‐ 

 

Sekiranya pelajar tidak berasal dari Negara‐negara di atas, pelajar perlu mendapatkan Single Entry Visa 

(SEV) sebelum bertolak ke Malaysia.   Untuk mendapatkan Single Entry Visa, pelajar perlu memohon di 

Pejabat Diplomatik Malaysia  yang berhampiran  (misalnya Pesuruhjaya Tinggi Malaysia  atau Konsulat) 

dengan mengemukakan  Surat  Kelulusan  VDR  dan  dokumen  lain  seperti  surat  tawaran,  paspot  dan 

sebagainya.  Single Entry Visa akan dicop pada paspot pelajar. 

Surat  Kelulusan  Pas  Pelajar VDR  hanya  sah  laku  untuk  tempoh  tiga  (3)  bulan  sahaja  dari  tarikh VDR 

dikeluarkan.  Pelajar perlu tiba di Malaysia selewat‐lewatnya satu (1) bulan sebelum VDR tamat. 

 

E.  TAPISAN KESIHATAN (MEDICAL SCREENING) 

Dalam tempoh 7 hari selepas mendaftar diri di UKM, pelajar perlu menjalani pemeriksaan kesihatan di 

Pusat Kesihatan UKM.   Selepas pemeriksaan kesihatan  selesai,  sila  serahkan Paspot asal dan  Laporan 

Kesihatan ke Pusat Hubungan Antarabangsa (Mr. Ong Chang Ee di talian 03‐89214079).  

Semua pelajar antarabangsa perlu mengambil Insuran Kesihatan yang akan diuruskan oleh pihak UKM. 

 

Pusat Pengurusan Akademik 

UKM BANGI 


